
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 22-Ի N 1091-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ պաշտպանության նախարարություն 
	05.12.2022թ.

	
	N ՊՆ/510/5839-2022

	2022 թվականի նոյեմբերի 22-ի Ձեր՝ N 11/1373 գրությամբ ներկայացված «Հայաստանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ուսումնասիրության արդյունքներով առաջարկվում է նախագծի 1-ին կետի 3-րդ ենթակետի «դ» պարբերությամբ լրացվող 3-րդ կետը «ինչպես նաև» բառերից հետո լրացնել «2023 թվականի հունվարի 1-ից՝» բառերը:
	Ընդունվել է

	2. ՀՀ ֆինանսների նախարարություն
	16.12.2022թ.

	
	N 01/29/22087-2022

	1. Նախագծով նախատեսվում է բնակարանի կամ բնակելի տան ձեռքբերման կամ բնակելի տան կառուցման պետական աջակցության նպատակային ծրագրի շահառու դարձնել նաև ազգային անվտանագության մարմինների ծառայողներին՝ յուրաքանչյուր տարի ծրագրին ընդգրկելով թվով 200 ծառայողների:
Նախագծի հիմնավորմամբ՝ Ծառայության սպայական և ավագ ենթասպայական կազմերի պայմանագրային զինծառայողներին բնակարանի կամ բնակելի տան ձեռքբերմանը կամ բնակելի տան կառուցմանը պետական աջակցության նպատակային ծրագրում (այսուհետ՝ նպատակային ծրագիր) ընդգրկելու հիմնական փաստարկներ են նշվում.
-  «Զինվորական ծառայության և զինծառայողի կարգավիճակի մասին» ՀՀ օրենքի 7-րդ հոդվածի 1-ին մասը, համաձայն որի զինծառայողներ են համարվում նաև ազգային անվտանգության մարմինների համակարգերում համապատասխան ծառայության մեջ գտնվող անձինք:
- Ծառայության սահմանապահ զորքերի կողմից հայ-ադրբեջանական պետական սահմանի պահպանության ապահովումը, որի իրականացումն իր բնույթով համանման է ՀՀ պաշտպանության նախարարության զինված ուժերի գործունեության հետ:
Նախագծի 3-րդ կետով սահմանվում է, որ ՀՀ կառավարության որոշումն ուժի մեջ է մտնելու 2023 թվականի հունվարի 1-ից: Կարծում ենք, որ ուժի մեջ մտնելու դրույթը իրատեսական չէ և նպատակահարմար կլիներ բարձրացված հարցին անդրադառնալ ՀՀ 2023 թվականի բյուջետային գործընթացի շրջանակներում բյուջեի կազմման, քննարկման և արդեն իսկ հաստատման շրջանակներում:
	Ընդունվել է

	2. Բացի այդ նախագծով նախատեսվում է, որ յուրաքանչյուր տարի ազգային անվտանգության մարմինների 200 ծառայող հնարավորություն կստանա բարելավել բնակարանային պայմանները, իսկ նախագծի ընդունումից հետո ՀՀ պետբյուջեից մոտավոր հաշվարկով յուրաքանչյուր տարի կպահանջվի 741.000.000 ՀՀ դրամ:  Հարկ ենք համարում նշել, որ նախագծում ներկայացված չէ պոտենցիալ շահառուների թվաքանակի, ինչպես նաև  հատկացվելիք միջոցների հաշվարկի հաշվարկային հիմնավորում, ինչը թույլ չի տալիս պետական աջակցության հնարավոր աճի տեսանկյունից իրականացնել ռիսկերի վերլուծություն:
	Մասամբ է ընդունվել 
Յուրաքանչյուր տարվա համար նախատեսվել է  ազգային անվտանգության մարմինների 40 ծառայողի հնարավորություն ընձեռել բարելավել բնակարանային պայմանները: Ինչ վերաբերում է պոտենցիալ շահառուների թվաքանակի, ինչպես նաև հատկացվելիք միջոցների հաշվարկի հաշվարկային հիմնավորմանը, ապա 40 ծառայողի համար յուրաքանչյուր տարի մոտավոր հաշվարկով կպահանջվի 157 մլն դրամ։

	3. Տեղեկացնում ենք նաև, որ ՀՀ 2023-2025թթ. պետական միջնաժամկետ ծախսերի ծրագրով և ՀՀ 2023 թվականի պետական բյուջեի նախագծով վերոնշյալ նպատակով գումարներ նախատեսված չեն:
	Ընդունվել է

	4. Միաժամանակ, հայտնում ենք, որ ՀՀ կառավարության 2019 թվականի օգոստոսի 22-ի թիվ 1091-Ն որոշման 1-ին կետով հաստատված թիվ 1 հավելվածի 13-րդ կետի համաձայն՝ վարկավորման ծրագրի իրականացման ընթացքում զինվորական ծառայությունից արձակվելուց հետո կրկին զինվորական ծառայության անցնելու դեպքում զինծառայողի համար կրկին ծագում են Հայաստանի Հանրապետության կառավարության 2019 թվականի օգոստոսի 22-ի թիվ 1091-Ն որոշմամբ սահմանված կարգով պետության կողմից վարկի տոկոսի սուբսիդավորման և եկամտային հարկի վերադարձման պայմանները:
Այս առումով, հայտնում ենք, որ բնակարան, անհատական բնակելի տուն ձեռք բերելու կամ անհատական բնակելի տուն կառուցելու դեպքերում վարձու աշխատող հանդիսացող ֆիզիկական անձանց եկամտային հարկի գումարների վերադարձման հետ կապված հարաբերությունները կարգավորված են ՀՀ հարկային օրենսգրքի 160-րդ հոդվածով: Հետևաբար՝ անկախ վերոնշյալ դրույթի առկայությունից, ֆիզիկական անձինք, ՀՀ հարկային օրենսգրքի 160-րդ հոդվածով սահմանված պայմաններին բավարարելու դեպքում, կարող են օգտվել կամ կշարունակեն օգտվել եկամտային հարկի վերադարձման համակարգից:
Հաշվի առնելով վերոգրյալը, ինչպես նաև հնարավոր տարընկալումներից խուսափելու նպատակով՝ առաջարկում ենք նախագծով փոփոխություն կատարել նաև ՀՀ կառավարության 2019 թվականի օգոստոսի 22-ի թիվ 1091-Ն որոշման 1-ին կետով հաստատված թիվ 1 հավելվածի 13-րդ կետում և այդ կետից հանել «և եկամտային հարկի վերադարձման» բառերը:
	Ընդունվել է

	3․ ՀՀ կենտրոնական բանկ
	08.12.2022թ.

	
	N 06-06/0898-22

	Հայտնում ենք Ձեզ Հայաստանի Հանրապետության կենտրոնական բանկի դիրքորոշումը «Հայաստանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ․
Հայաստանի Հանրապետության կենտրոնական բանկը ևս կարևոր է համարում ՀՀ կառավարության հետ համատեղ տարբեր աջակցության ծրագրերի մշակման և ներդրման հետ կապված աշխատանքները և հայտնում իր պատրաստակամությունը ՀՀ կառավարության և շահագրգիռ պետական մարմինների մասնակցությամբ քննարկել վերոնշված Նախագծի իրագործման հետ կապված հնարավորությունները։
Միաժամանակ Ձեր ուշադրությանն ենք հրավիրում այն հանգամանքը, որ վերը նշված որոշման ներքո ՀՀ ՊՆ զինծառայողների համար ներկայումս գործող մատչելի վարկավորման պայմանները հնարավոր են եղել շնորհիվ նաև ծրագրի ներքո 2 վերաֆինանսավորող ընկերությունների՝ Ազգային Հիփոթեքային Ընկերության և Բնակարան երիտասարդներին ՎՎԿ-ների ներգրավման, որոնց կողմից ծրագրի ներքո տարեկան շուրջ 500 զինծառայողների հիփոթեքային վարկերի վերաֆինանսավորման համար տրամադրվում են մատչելի ռեսուրսներ։ Նշենք նաև, որ վերոնշված ընկերությունները ներգրավված են այլ պետական աջակցության ծրագրերում ևս։
Վերոհիշյալ հանգամանքները հաշվի առնելով՝ Ազգային Հիփոթեքային Ընկերության և Բնակարան երիտասարդներին ՎՎԿ-ների կողմից նոր ծրագրերի իրագործման համար համապատասխան ռեսուրսների պլանավորման և դրանց աղբյուրների հստակեցման տեսանկյունից կարևոր ենք համարում ՀՀ կառավարության կողմից տարբեր ծրագրերի, այդ թվում՝ նաև նախատեսվող նոր ծրագրերի գծով առաջնայնությունների հստակեցումը:  
Տեղեկացնենք, որ վերջերս ՀՀ ՊՆ զինծառայողների համար հիփոթեքային վարկավորման գործող ծրագրի հետ կապված ՀՀ ՊՆ-ում բոլոր շահագրգիռ կողմերի մասնակցությամբ տեղի է ունեցել քննարկում, որի արդյունքով առաջիկայում նախատեսվում է էապես վերանայել ՀՀ ՊՆ զինծառայողների հիփոթեքային վարկավորման ներկայիս պայմանները՝ դրանք համահունչ դարձնելով շուկայական պայմաններով վարկավորման մոտեցումներին։ Կարծում ենք, որ նշված փոփոխությունների համատեքստում հնարավոր կլինի դիտարկել տարբեր շահառուների, այդ թվում՝ Ազգային անվտանգության ծառայության ծառայողների ներգրավման հնարավորությունները։
	Ընդունվել է

	4. ՀՀ արդարադատոււթյան նախարարություն
	24.02.2023թ.

	
	N 01/27.2/9606-2023

	1. «Հայաստանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) առաջարկվում է սպայական և ավագ ենթասպայական կազմերի պայմանագրային զինծառայողների համար սահմանված բնակարանի կամ բնակելի տան ձեռքբերման կամ բնակելի տան կառուցման նպատակով մատչելի և արտոնյալ պայմաններով երկարաժամկետ հիփոթեքային վարկավորման իրավունքից օգտվելու հնարավորություն ընձեռնել նաև Հայաստանի Հանրապետության ազգային անվտանգության մարմինների ծառայողներին:
Այս առումով հարկ ենք համարում անդրադառնալ հետևյալ իրավական կարգավորումներին:
«Զինվորական ծառայության և զինծառայողի կարգավիճակի մասին» օրենքի (այսուհետ՝ Օրենք) 65-րդ հոդվածի 2-րդ մասի համաձայն՝ Հայաստանի Հանրապետության կառավարության սահմանած կարգով և պայմաններով սպայական և ավագ ենթասպայական կազմերի պայմանագրային զինծառայողները, բացառությամբ սույն հոդվածի 2.1-ին մասով նախատեսված սպայական կազմի զինծառայողների, կարող են բնակարան կամ բնակելի տուն ձեռք բերելու կամ բնակելի տուն կառուցելու նպատակով օգտվել մատչելի և արտոնյալ պայմաններով երկարաժամկետ հիպոտեկային վարկավորման պետական նպատակային ծրագրերից:
Օրենքի 72-րդ հոդվածի 1-ին մասի համաձայն՝ սույն օրենքի 6-րդ բաժնի դրույթների կիրառման իմաստով` զինծառայողներ են համարվում պաշտպանության նախարարության, ազգային անվտանգության, ոստիկանության, պետական պահպանության մարմինների համակարգերում համապատասխան ծառայության մեջ գտնվող անձինք:
Անհրաժեշտ է նկատի ունենալ, որ Նախագծում խոսք է գնում Հայաստանի Հանրապետության ազգային անվտանգության մարմինների ծառայողներին վերոնշյալ իրավունքը տրամադրելու մասին, մինչդեռ Օրենքի 65-րդ հոդվածի 2-րդ մասում նշված իրավունքը վերապահված է միայն սպայական և ավագ ենթասպայական կազմերի պայմանագրային զինծառայողներին: Ուստի, այս առումով Նախագծով նախատեսվող կարգավորումներն անհրաժեշտ է համապատասխանեցնել Օրենքի 65-րդ հոդվածի 2-րդ մասին, մասնավորապես՝ տվյալ իրավունքը տրամադրել ոչ թե Հայաստանի Հանրապետության ազգային անվտանգության մարմինների ծառայողներին, այլ սպայական և ավագ ենթասպայական կազմերի զինծառայողներին:
Միաժամանակ, վերոգրյալ իրավական կարգավորումների բովանդակային վերլուծությունից բխում է, որ զինվորական ծառայող են հանդիսանում ոչ միայն Պաշտպանության նախարարության, այլ նաև ազգային անվտանգության, ոստիկանության, պետական պահպանության մարմինների համակարգերում համապատասխան ծառայության մեջ գտնվող անձինք, որոնց վրա տարածվում են Օրենքի 6-րդ բաժնի դրույթները, այդ թվում նաև Օրենքի 65-րդ հոդվածի 2-րդ մասով ամրագրված կարգավորումը: Այսինքն, ազգային անվտանգության, ոստիկանության, պետական պահպանության մարմինների սպայական և ավագ ենթասպայական կազմերի պայմանագրային զինծառայողները ևս Հայաստանի Հանրապետության կառավարության սահմանած կարգով և պայմաններով կարող են բնակարան կամ բնակելի տուն ձեռք բերելու կամ բնակելի տուն կառուցելու նպատակով օգտվել մատչելի և արտոնյալ պայմաններով երկարաժամկետ հիպոտեկային վարկավորման պետական նպատակային ծրագրերից, ինչպես պաշտպանության նախարարության համպատասխան զինծառայողները:
Հաշվի առնելով վերոգրյալը՝ առաջարկում ենք Հայաստանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ փոփոխություններ և լրացումներ կատարել ոչ միայն Հայաստանի Հանրապետության ազգային անվտանգության, այլ նաև ոստիկանության և պետական պահպանության մարմինների համակարգերում համապատասխան ծառայության մեջ գտնվող սպայական և ավագ ենթասպայական կազմերի ծառայողների մասով՝ նկատի ունենալով, որ Օրենքի 65-րդ հոդվածի 2-րդ մասով սահմանված դրույթը տարածվում է նաև նրանց վրա, ինչպես նաև հնարավոր խտրական մոտեցումը բացառելու համար:
Այս համատեքստում Նախագիծն անհրաժեշտ է համաձայնեցնել նաև ՀՀ ներքին գործերի նախարարության և պետական պահպանության ծառայության հետ:
Բացի այդ, հարկ է նշել, որ Հայաստանի Հանրապետության կառավարության 2019 թվականի օգոստոսի 22-ի N 1091-Ն որոշման վերնագիրը և դրույթներն անհրաժեշտ է համապատասխանեցնել Օրենքի 65-րդ հոդվածի 2-րդ մասով ամրագրված կարգավորմանը՝ հաշվի առնելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետը, որի համաձայն՝ ենթաօրենսդրական նորմատիվ իրավական ակտը  Սահմանադրության և օրենքների հիման վրա և դրանց իրականացումն ապահովելու նպա-տակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է:
	Չի ընդունվել
Անհրաժեշտ է նկատի ունենալ, որ նախագծով ևս բնակարան կամ բնակելի տուն ձեռք բերելու կամ բնակելի տուն կառուցելու նպատակով մատչելի և արտոնյալ պայմաններով երկարաժամկետ հիփոթեքային վարկավորման պետական նպատակային ծրագրերից օգտվելու իրավունք նախատեսվում է վերապահել Ազգային անվտանգության ծառայության միայն սպայական և ավագ ենթասպայական կազմերի զինծառայողներին, որի վկայությունը նախագծի 1-ին կետի 3-րդ ենթակետի «գ» պարբերությամբ որոշման 1-ին հավելվածի 2-րդ կետի 3-րդ ենթակետում կատարվող լրացումն է, ըստ որի՝ տվյալ ծրագրում կիրառվող «զինծառայող» հասկացությունն Ազգային անվտանգության ծառայության ծառայողների մասով ունենալու է Ազգային անվտանգության մարմիններում ծառայության մասին օրենքի 2-րդ հոդվածի 1-ին մասով նշված իմաստը, այն է՝ Ազգային անվտանգության մարմիններում ծառայության մասին օրենքի 3-րդ հոդվածով սահմանված ազգային անվտանգության մարմինների ծառայողների որևէ խմբի պաշտոն զբաղեցնող կամ տվյալ օրենքով սահմանված կարգով կադրերի տրամադրության տակ   գտնվող ծառայողը: Ընդ որում, «Ազգային անվտանգության մարմիններում ծառայության մասին» օրենքի 3-րդ հոդվածի համաձայն՝ ազգային անվտանգության մարմինների ծառայողների պաշտոնները դասակարգվում են բարձրագույն, գլխավոր, ավագ, միջին և կրտսեր խմբերի, որոնք բոլորն էլ համալրվում են սպայական և ավագ ենթասպայական կազմերի զինծառայողներով: 
Ինչ վերաբերում է նախագծի շրջանակներում ոստիկանության և պետական պահպանության ծառայության զինծառայողների համար ևս տվյալ ծրագրից օգտվելու հնարավորություն վերապահելուն, ապա Պետական պահպանության ծառայության մասով անհրաժեշտ է նկատի ունենալ, որ Պետական պահպանության ծառայությունն առայժմ հանդիսանում է Ազգային անվտանգության ծառայության գրասենյակ և հետևաբար նախագծով նախատեսված իրավակարգավորումները ՊՊԾ զինծառայողների վրա ևս տարածվելու են, իսկ հետագայում, Ազգային անվտանգության ծառայությունից վերջնականապես առանձնանալուց հետո ՊՊԾ մասով, ըստ անհրաժեշտության կնախատեսվեն առանձին կարգավորումներ: Բացի այդ, հաշվի առնելով ներկայիս անվտանգային լուրջ մարտահրավերները՝ առաջնահերթություն է Ազգային անվտանգության ծառայության կադրային խնդիրները և նախագծով նախատեսվող կարգավորումներն կշահագրգռեն ՀՀ քաղաքացիներին ծառայության անցնել ազգային անվտանգության մարմիններում, ինչն էականորեն կխթանի Ազգային անվտանգության ծառայություն համապատասխան կադերի ներգրավմանը գործընթացը: Ոստիկանության ծառայողների մասով ևս նախագծում համապատասխան դրույթների նախատեսման հարցը նպատակահարմար է քննարկել համապատասխան նախարարական կոմիտեի նիստի ընթացքում:
Ինչ վերաբերում է Կառավարության 2019 թվականի օգոստոսի 22-ի N 1091-Ն որոշման վերնագիրը և դրույթներն Օրենքի 65-րդ հոդվածի 2-րդ մասով ամրագրված կարգավորմանը համապատասխանեցնելուն ապա տվյալ մասի վերլուծությունը թույլ է տալիս ենթադրել, որ դրանում խոսք է գնում ոչ թե կոնկրետ մեկ մատչելի և արտոնյալ պայմաններով երկարաժամկետ հիփոթեքային վարկավորման պետական նպատակային ծրագրի, այլ ընդհանրապես նմանատիպ  ծարգրերի մասին և, ըստ էության, օրենսդիրը հստակ չի սահմանել այնպիսի դրույթներ, որոնց պետք է համապատասխանեն Կառավարության տվյալ որոշման վերնագիրն ու դրույթները՝ հնարավորություն տալով Կառավարությանը նմանատիպ յուրաքանչյուր կոնկրետ ծրագրի համար սահմանելու միայն դրան հատուկ վերնագիր և դրույթներ: 

	2. Նախագծի 1-ին կետում «Կառավարության» բառն անհրաժեշտ է փոխարինել «Հայաստանի Հանրապետության կառավարության» բառերով՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջը:
Նույն դիտողությունը վերաբերում է նաև Նախագծի 2-րդ կետին:
	Ընդունվել է

	3. Նախագծի 1-ին կետի 3-րդ ենթակետի է. Պարբերությունում «իսկ» բառից առաջ անհրաժեշտ է լրացնել «բառերով» բառը:
Միաժամանակ, պարզաբանման կարիք ունի այն հանգամանքը, թե ինչու է Նախագծի 1-ին կետի 3-րդ ենթակետի է. պարբերությամբ նախատեսվում Հավելված 1-ի 13-րդ կետում հանել «և եկամտային հարկի վերադարձման» բառերը, իսկ Նախագծի 1-ին կետի 4-րդ ենթակետի գ. պարբերությամբ՝ բացառություն նախատեսվում Հայաստանի Հանրապետության ազգային անվտանգության մարմինների ծառայողների ծառայողական վկայականների մասով:
Այս առումով Նախագծին կից ներկայացված հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջը, որի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Մասամբ է ընդունվել
Հավելված 1-ի 13-րդ կետից «և եկամտային հարկի վերադարձման» բառերը հանվել են՝ հաշվի առնելով Ֆինանսների նախարարության կողմից ներկայացված առաջարկը տե՛ս սույն ամփոփաթերթի՝ Ֆինանսների նախարաության կողմից ներկայացված առաջարկությունների 4-րդ կետը:
Ինչ վերաբերում է ազգային անվտանգության մարմինների ծառայողների ծառայողական վկայականների մասով բացառություն նախատեսելուն, ապա վերջիններիս մասով դիմում-հայտին կից ծառայողական վկայականի պատճենի ներկայացման անհրաժեշտությունը բացակայում է՝ հաշվի առնելով այն հանգամանքը, որ Ազգային անվտանգության ծառայության ծառայողներին ծառայողական վկայականները տրամադրվում են մեկ միասնական կարգով, մեկ մարմնի կողմից, որի կողմից էլ վարվում դրանց ռեեստրը: Ելնելով վերոգրյալից՝ նախագծին կից ներկայացված հիմնավորման լրամշակման անհրաժեշտությունը բացակայում է:

	4. Նախագծի 3-րդ կետում անհրաժեշտ է լրացնել տվյալ իրավական ակտին հետադարձ ուժ տալու վերաբերյալ դրույթ, մասնավորապես՝ նշել, որ դրա գործողությունը տարածվելու է 2023 թվականի հունվարի 1-ից ծագած հարաբերությունների վրա՝ նկատի ունենալով Նախագծի 1-ին կետի 3-րդ ենթակետի դ. պարբերությամբ նախատեսվող կարգավորումը:
	Մասամբ է ընդունվել
Նախագծի 1-ին կետի 3-րդ ենթակետի «դ» պարբերությունը և 3-րդ կետը խմբագրվել են, ուժի մեջ մտնելու ժամկետ է սահմանվել 2024 թվականի հունվարի 1-ը։

	5. ՀՀ աշխատանքի և սոցիալական հարցերի նախարարություն
	01.12.2022թ.

	Դիտողություններ և առաջարկություններ չունի:
	



